
Shri Rudramangalashamsanam

శ్రీరుద్రమఙ్గలాశంసనమ్  

శ్రీమహాదేవాయ  సేవకామరద్రుమాయ
సోమశేఖరాయ దివ్యసున్దరాయ  ।

భీమభుజబలాయ దైత్యభీకరాయ
తుహినశైలజామనోనలదినేశాయ  మఙ్గలం  (?)॥ ౧॥

మఙ్గలం  కైలాసమన్దిరాయ   చారుసా-

రఙ్గధృతకరాయ  భక్తరఞ్జనాయ  ।
భృఙ్గినాట్యప్రియాయ   త్రిపురదానవాన్తకాయ

గఙ్గానదీభుజఙ్గాయ   మఙ్గలమ్  ॥౨॥
సామ్బశఙ్కరాయ హేమశైలజా (చా)పధారణాయ

శమ్బరాసురారిగర్వసంహరాయ ।
అమ్బుజాసనాదివన్ద్యనిత్యతాణ్డవాడమ్బరాయ 

నీలకణ్ఠాయ  మఙ్గలమ్  ॥ ౩॥
పుణ్యపూరుషాయ సర్వభూతిదాయకాయ

కారుణ్యమానసాయ నిటిలలోచనాయ ।
గణ్యగుణగణాయ కలుషగహనకీలాయ

లావణ్యదేహాయ శర్వాయ మఙ్గలమ్  ॥ ౪॥
అన్తకాన్తకాయ ప్రత్యహం  నమః శివాయ

సుమహదన్తరఙ్గవాసినే  దిగన్తశాటినే ।
చిన్తితార్థదాయినే  భసితవిలేపనాఙ్గాయ

శాన్తాయ శ్రీగిరీశాయ  మఙ్గలమ్  ॥ ౫॥
మఙ్గలం  మఙ్గలం  మఙ్గలం  జయమఙ్గలాయ  భవతే ।
అఙ్గజారిభుజఙ్గభూషణ   లిఙ్గవృషభతురఙ్గ  జయ జయ ॥౬॥
॥ ఇతి శ్రీరుద్రమఙ్గలాశంసనం    సమ్పూర్ణమ్  ॥

